PANORAULA

ACTUALIDADE DA POLITICA
EDUCATIVA

© 24 propostas para a reforma da pro-
fesion docente non universitaria. Moitos
observadores e investigadores coinciden
en que os cambios en educacién non po-
den facerse, sen mais, dende arriba. En
leis como a LOXSE diversos traballos
académicos- un deles dirixido por un dos
seus maximos promotores (Alvaro Mar-
chesi) - quedou en evidencia que non se
desenvolveron como se pretendia polo
desleixo de boa parte do profesorado
que é en definitiva quen tén que aplica-
la. Por ai deberian ir as preocupacions do
Ministerio cando decide a complemen-
tar esta nova Lei Orgénica con medidas
dirixidas a reformar a profesién docente.
Diso deberian de ir estas propostas que
presentou o Ministerio.

Pero despois dun diagnéstico que non
incorpora datos novos, ainda que pon
sobre a mesa os déficits mais recofeci-
bles e reconecidos do sistema, non ofre-
ce despois concrecién nas medidas. Nin
quen o levara & practica (moi importante
nun sistema coas competencias nas Ad-
ministraciéons autondémicas e non na Es-
tatal autora da proposta), nin como (aqui

o financiamento seria a pedra angular
da sta credibilidade), nin cando (cues-
tidon non menor, pois a nova Lei come-
za a aplicarse dentro de meses) se aclara
nos textos que se redactan con verbos en
condicional que dan unha impresién de
inacabadas &s propostas.

Por exemplo, segue a contemplarse a
oposiciéon como Unica forma de selec-
cién; nesa lifia o periodo de préacticas de
iniciacion & docencia (PID) non é selecti-
vo. Tamén se fai moita referencia (reve-
rencia mais ben) & competencia dixital
docente pero non aparece como algo
singular nin na seleccién nin na forma-
cién obrigada. Aparece como unha novi-
dade de moitisima relevancia establecer
probas de acceso para a formacién ini-
cial, tanto de Maxisterio como do mes-
trado de Secundaria. No primeiro caso,
unha dobre volta (despois da selectivida-
de) dificil de xustificar —podiase en todo
caso ponderar a proba (PAU) xa existen-
te— e moi dificil de pofier en practica —
estatal, autondémica, por Facultade?—.
Logo, recupérase algunha proposta,




sempre adiada pola polémi-
ca que provoca, COMo a ava-
liacion e o recofiecemento
da funcién docente, mais for-
mulado con tanta precau-
cién que case non din nada.
En todo caso, como facemos
nesta seccidon habitualmente,
saudamos a existencia do do-
cumento e daremos unha mar-
xe para o desenvolvemento
desta iniciativa, que pode-
rd servir como elemento de
partida para o didlogo entre
as administracions e as diver-
sas representaciéons do sec-
tor: Universidades, Sindicatos,
MRP e colectivos sectoriais.

As clases particulares. Por
primeira vez en Espafia apa-
recen datos econdmicos do
gasto en clases particula-
res (“Educacién na sombra”
chamaselle tamén), grazas &
Encuesta de Presupuestos Fa-
miliares (EPF) do INE, que ava-
liou de xeito completo este
tipo de gasto familiar. Hai va-
rias cousas que chaman a
atencion:

— Hai un incremento do gas-
to; con datos anteriores cons-
tatase que entre 2006 e 2017
triplicouse este tipo de gasto.

— Afecta xa o0 25% do alumna-
do. E moito, ainda que lonxe
do impacto doutros paises
como os asiaticos.

— Na ultima década estaba
habendo un incremento xene-
ralizado, pero coa pandemia
acelerouse e desequilibrouse
ainda méis a favor das familias
con mais recursos.

— Noutros paises nos que o
profesorado publico non ten
dedicacién exclusiva chegan
a reservarse materiais valio-
sos nas suas clases para utili-
zalos despois nesta educacion
na sombra.

Toca, polo tanto, preocuparse
de que non avance este fené-
meno. Toca reforzar a calidade

do ensino publico como res-
posta mais acaida, posto que
provoca desigualdade pola
slia propia razoén de ser.

Manter as notas numéri-
cas en Galicia. E un lugar co-
mun nas Leis Orgénicas que
se diga unha cousa —a avalia-
cién continua e formativa— e
se concrete lexislativamente o
contrario: cualificar cun cualifi-
cativo simple (suspenso, apro-
bado...). Iso fai o Ministerio no
seu Decreto de Curriculo. Pero
a Xunta vai mais ald, supofe-
mos que cun afan politica-
mente diferenciador, e segue
mantendo as cualificaciéns nu-
méricas en Primaria, que o Mi-
nisterio suprime. Argumentan
que asi a avaliacién serd mais
obxectiva e “xusta”. Poderiase
contemplar esa xustiza cando
se necesita unha cualificacién
final que habilita para unha
promocién ou para un titulo,
nese caso seguramente debe-
ra establecerse algin tipo de
medicion que valide. Pero para
a informacion continuada e/ou
periddica &s familias, os nime-
ros son xeralmente engano-
sos. Ademais simplifican tanto
que disuaden a profesorado e
familias de efectuar/deman-
dar unha descricién pormeno-
rizada; mais traballosa si, pero
sempre mais formativa. Mala
decisién, pois, querer diferen-
ciarse neste aspecto.

Actualizacién na FP. Quede
constancia da aprobacién da
Lei Orgénica de Ordenacién
e Integracién da FP, o pasado
23 de marzo.

A guerra de Ucraina a causa
da invasién de Rusia é un for-
te elemento de preocupacion
e de rechazo, que Nova Esco-
la Galega exteriorizou a través
do documento “As educado-
ras e os educadores galegos
contra a guerra e o asoballa-
mento entre Estados e Na-
ciéns”. Por mor dela, diversos

centros educativos de Gali-
cia acollen e probablemente
acolleran escolares ucrainos/
as, que debemos acoller coa
maxima empatia e atencion.

O Consello da Cultura Gale-
ga puxo en marcha o proxecto
“Aqui medra a lingua”.

A salientar, igualmente, o
libro de Montse Pena Presas
e M? Caamano Rojo (2022).
Ax(e)itar a lingua. Orientaciéns
para unha comunicacién in-
clusiva no ensino (Santiago:
ASPG/CIG), un chanzo mais
para a comunicacién en gale-
go desde os dereitos de todos
e todas.

Feliz iniciativa a acordada
inicialmente por 18 concellos
galegos para promover a ga-
leguizacién: ALINGUA, agora
baixo a presidencia do educa-
dor social Adolfo Muifros, al-
calde de Rianxo.

Vénse de presentar unha
“Guia para o uso correcto dos
videoxogos”. Silvia Lépez e
XesUs Rodriguez, docentes da
Universidade de Santiago e
membros de Nova Escola Ga-
lega, son os autores dun libro
no que defenden a utilizacién

responsable dos videoxogos.
Indican que hai videoxogos
que achegan soluciéns para
conseguir obxectivos cientifi-
cos complicados. Que outros
axudan a estudantes e a do-
centes a elaborar os seus pro-
pios recursos e experiencias
para o ensino. Defenden que
tefien un poder de atraccién
e motivaciéon que pode su-
por beneficios para dinamizar
a aula e para a aprendizaxe e
o entendemento escolar. Ou-
tra cousa é recohecer que as
veces son utilizados indebida-
mente para que sirvan como
de garderia ou mesmo son
produtos pensados para crear
un certo tipo de adiccién, e
por iso é importante saber
controlar o tempo e como se
usan.

Pablo Gonzédlez Ogando
vén de publicar Bocados ma-
tematicos (Xerais, 2022). As
matematicas estan presen-
tes no dia a dia. Unha mirada
adestrada consegue identifi-
car elementos xeométricos,
numéricos, |dxicos ou estatis-
ticos ao seu arredor en mul-
titude de situacions. Desde a
forma do balén de futbol ata
o ndmero que nos asignaron
no noso DNI, nestas paxinas
explicanse exemplos variados
de aplicaciéns das matemati-
cas. A ciencia leva a formular
preguntas porque sen pregun-
tas non hai respostas. Bocados
matematicos da respostas, fo-
menta a curiosidade e perse-
gue que se perda o medo a
facer uso das mateméticas.

Xosé R. Branco Buxan vén
de publicar (2021) Acoso e de-
molicién do sistema publico
de ensino (Santiago: Laioven-
to). O ensaio identifica no sis-
tema educativo arquitecturas
organizativas que forman par-
te da cultura neoliberal hexe-
monica en Occidente. Os
procesos de privatizacion e in-

dividualizacion que se funda-
mentan na estigmatizacion,
segregacién e degradacién do
ensino publico, representan
un perigo e un desafio para
o cumprimento dos obxecti-
vos ideais de ben publico, de
balde e de acceso universal.
O autor examina criticamente
este sistema e propdén manter,
precisamente, unha intelixen-
cia critica e aguda para a ac-
cién contrahexemonica.

Anpas Galegas organizou,
no pasado mes de febreiro, a
[ll Xornada de ANPAS no Ru-
ral, celebradas en Navia de
Suarna, baixo o lema "A arte
de aprender, de educar e de
de vivir no rural”. Unha xorna-
da de rica convivencia, de pre-
ocupaciéns compartidas e de
compromisos renovados.

Tamén no pasado febrei-
ro se celebraron nas instala-
cions do Consello da Cultura
Galega as Xornadas de Galix
(Desfacendo a raia VIII) arre-
dor de “Poesia cargada de fu-
turo para futuras xeracions”,
cun atractivo programa desen-
volvido ao longo de duas xor-
nadas, coa participacion de
autoras e autores relevantes
neste ambito literario.

Feliz documental o dirixi-
do polas documentalistas e
cineastas Alba Cid e Adela
Otero, co titulo A mestra de
escola (accesible en youtube),
mesturando imaxes do pasado
histérico coas voces de catro
mestras de onte e de hoxe no
mundo da escola rural, dunha
muller préxima aos 90 anos e
unha profesora universitaria
que recorda a sta mestra. Un
galano.

A Deputacion de Ponte-
vedra puxo en marcha o pro-
grama Rede Agora, para
favorecer a través dos conce-
llos a presenza de nenos e ne-
nas nas rlias como a mellor
proba de concellos sans e vi-
vos, seguindo a filosofia indi-
cada por Francesco Tonucci.

O colectivo ASEIA (Asocia-
cién para a saude emocional
na infancia e adolescencia) vén
desenvolvendo diversas incia-
tivas, entre elas unhas xorna-
das celebradas en Vigo.

Florencio Delgado Gurria-
ran é o autor que celebramos
neste ano arredor das datas
das Letras Galegas. E viva re-
presentacion dos  traballos
infatigables que levaron nu-
merosos  exiliados politicos



galegos do 36. A Fundacién
Penzol organizou e difundiu
unha extraordinaria seleccién
de fondos bibliograficos e do-
cumentais arredor desta nobre
figura, consultable na rede.

Premios a centros inclusi-
vos. A Xunta de Galicia reco-
fiece o traballo de oito centros
educativos galegos co Premio
Boas Préacticas de Educacién
Inclusiva 2021, convocados
pola Conselleria de Cultu-
ra, Educacién e Universidade
co obxectivo de impulsar a
atencién & diversidade e a in-
clusiéon educativa, difundir as
boas practicas, asi como re-
cofiecer o labor que, neste
sentido, estd a desenvolverse
actualmente nos centros edu-
cativos. Tratase, deste xeito,
de promover unha escola que
garanta o estimulo das capaci-
dades de todo o alumnado e
contribla & creacion de con-
tornas e culturas inclusivas.

Na categoria A, destinada a
Educacion Infantil e Educacién
Primaria, o 1° premio é para o
colexio CEIP Plurilinglie A Laxe
(Ferrol), o 2° para o colexio
CEIP de Quiroga e o 3° para o
colexio CEIP Nosa Sefiora dos
Remedios (Ponteareas). O co-
lexio CEIP Plurilingtie da Torre
Cela (Bueu) obtivo o accésit.

No caso da categoria B, desti-
nada a Educacién Secundaria
Obrigatoria, Bacharelato, For-
macién Profesional, formacién
de persoas adultas e ensinan-
zas de réxime especial, o insti-
tuto IES de Melide recibe o 1°
premio, o instituto IES A Pin-
guela (Monforte de Lemos) o
2° e o instituto IES de Pasto-
riza (Arteixo) o 3°. O accésit é
para o instituto |IES Fernando
Blanco (Cee). Parabéns a to-
dos eles.

O xornalista de La Voz de
Galicia Joel Gémez recibiu,
con outras tres persoas, un
Premio & sUa traxectoria infor-
mativa (Pemios CESAGAL) por
dar voz e visibilidade as per-
soas vinculadas ao mundo das
discapacidades e do emprego
inclusivo.

Romero Masia, A. (2021),
Mercedes Tella Comas (1868-
1934). Mestra e directora da
Escola Normal de Mestras da
Corufa (A Corufa: Baia), unha
adecuada monografia para se-
guir recofiecendo o noso pa-
sado educativo.

Alvarez Castro, X. (2022).
Os anos do silencio (Vigo: Xe-
rais). Outro fundamental texto
para seguir cofiecendo as con-
secuencias negativas do 36 na
vida socio-politica ponteve-
dresa.

O pasado 30 de Marzo e
case frontelra dos 99 anos
deixounos a educadora Antia
Cal, quen desde o colexio vi-
gués Rosalia de Castro abriu
as fiestras & nova pedagoxia
e inseriu a vida da escola na
contorna. Facilitou as cone-
xién galegas con Rosa Sensat
e as Escolas d’Estiu e, & bei-
ra da ensinanza en inglés, en-

tendeu que a escola deberia
ter unha accién comprometi-
da coa galeguizacion. Recibira
en vida valiosos recofiecemen-
tos e entre eles o de ser Socia
de Honra de Nova Escola Ga-
lega (2003).

Foisenos a mestra Carme-
la Iglesias Pérez, aos seus 88
anos de idade. Ben cofiecida
e extremadamente aprecia-
da nas terras de Santiago e de
Negreira. Foi unha mestra frei-
netista e impulsora do Grupo
Freinet (ACIES-MCEP). Vivia a
sUa accién escolar e de edu-
cadora en conexién coa trans-
formacion social e cultural da
contorna, como deixou cons-
tancia de vida no contexto das
comunidades rurais nas terras
de Negreira nas que partici-
pou intensamente. Era tamén
Socia de Honra de Nova Esco-
la Galega.

